
2006 елның 22 феврале                                                                    № 15-ТРЗ


Татарстан Республикасында  муниципаль  берәмлекләрнең җирле үзидарә органнарына мәгариф өлкәсендә Татарстан Республикасының аерым  дәүләт вәкаләтләрен бирү турында


Татарстан Республикасы ЗАКОНЫ

Татарстан Республикасы        
     Дәүләт Советы тарафыннан
   2006  елның 26 гыйнварында 
                              кабул ителде


Әлеге  Закон «Россия Федерациясендә җирле үзидарә оештыруның гомуми принциплары турында» 2003 елның 6 октябрендәге 131-ФЗ  номерлы  Федераль закон, «Татарстан Республикасында җирле үзидарә турында» 2004 елның 28 июлендәге 45-ТРЗ номерлы Татарстан Республикасы Законы, Россия Федерациясенең һәм Татарстан Республикасының башка норматив хокукый актлары нигезендә  муниципаль берәмлекләрнең җирле үзидарә органнарына мәгариф өлкәсендә Татарстан Республикасының аерым дәүләт вәкаләтләрен (алга таба – дәүләт вәкаләтләре) бирә.

         1 статья. Татарстан Республикасында муниципаль берәмлекләрнең җирле үзидарә органнарына бирелә торган дәүләт вәкаләтләре 
Татарстан Республикасында муниципаль берәмлекләрнең җирле үзидарә органнарына белем бирү эшчәнлеген методик һәм мәгълүмати-технологик тәэмин итү буенча дәүләт вәкаләтләре бирелә.
2 статья. Татарстан Республикасында  җирле үзидарә органнарына дәүләт вәкаләтләре бирелә торган муниципаль берәмлекләрнең исемнәре 
Әлеге Закон нигезендә дәүләт вәкаләтләре Татарстан Республикасында түбәндәге муниципаль берәмлекләрнең җирле үзидарә органнарына бирелә:
Казан шәһәре, «Чаллы шәһәре», Әгерҗе муниципаль районы, Азнакай муниципаль районы, Аксубай муниципаль районы, Актаныш муниципаль районы, Әлмәт муниципаль районы, Баулы муниципаль районы, Бөгелмә муниципаль районы, Буа муниципаль районы, Биектау муниципаль районы, Алабуга муниципаль районы, Зәй муниципаль районы,  Зеленодольск муниципаль районы, Кама Тамагы муниципаль районы, Кукмара муниципаль районы, Лениногорск муниципаль районы, Менделеевск муниципаль районы, Минзәлә муниципаль районы, Мөслим муниципаль районы, Түбән Кама муниципаль районы, Балык Бистәсе муниципаль районы, Тәтеш муниципаль районы, Тукай муниципаль районы, Чистай муниципаль районы, Ютазы муниципаль районы.
3 статья.  Муниципаль берәмлекнең җирле үзидарә органнарына дәүләт вәкаләтләре бирелә торган чор
Татарстан Республикасында муниципаль берәмлекләрнең җирле үзидарә органнарына дәүләт вәкаләтләре чикләнмәгән чорга бирелә.
4 статья.  Муниципаль берәмлекләрнең җирле үзидарә органнарына тапшырылган дәүләт вәкаләтләрен финанс ягыннан тәэмин итү 
1. Муниципаль берәмлекләрнең җирле үзидарә органнарына тапшырылган дәүләт вәкаләтләрен финанс ягыннан тәэмин итү  Татарстан Республикасы бюджетыннан җирле бюджетларга субвенцияләр бирү исәбеннән гамәлгә ашырыла.
2. Дәүләт вәкаләтләрен гамәлгә ашыру өчен җирле бюджетларга бирелүче субвенцияләрнең гомуми күләмен исәпләп чыгару Белем бирү эшчәнлеген методик һәм мәгълүмати-технологик тәэмин итү буенча вәкаләтләрне җирле үзидарә органнары тарафыннан гамәлгә ашыру өчен җирле бюджетларга бирелүче субвенцияләрнең гомуми күләмен исәпләп чыгару методикасы нигезендә әлеге Законга кушымта буенча башкарыла. 
3.  Җирле үзидарә органнары тарафыннан дәүләт вәкаләтләрен гамәлгә ашыру  өчен җирле бюджетларга бирелүче субвенцияләр күләме чираттагы финанс елына Татарстан Республикасы  бюджеты турында Татарстан Республикасы законы белән билгеләнә.

5 статья.  Дәүләт вәкаләтләрен гамәлгә ашырганда җирле үзидарә органнарының хокуклары һәм бурычлары
1. Җирле үзидарә  органнары дәүләт вәкаләтләрен гамәлгә ашырганда түбәндәгеләргә хокуклы:
җирле бюджетларга Татарстан Республикасы  бюджетыннан бирелүче субвенцияләр исәбеннән дәүләт вәкаләтләрен финанс ягыннан тәэмин итәргә;
дәүләт вәкаләтләрен кирәкле матди ресурслар белән тәэмин итәргә;
дәүләт вәкаләтләрен гамәлгә ашыру мәсьәләләре буенча Татарстан Республикасы  башкарма хакимияте органнарыннан аңлатмалар алырга;
үзләренә тапшырылган дәүләт вәкаләтләрен гамәлгә ашыру өчен муниципаль берәмлек уставында каралган очракларда һәм тәртиптә өстәмә рәвештә үз матди ресурсларыннан һәм финанс чараларыннан файдаланырга;
шулай ук дәүләт вәкаләтләрен гамәлгә ашырганда законнарда каралган башка хокуклар.
2. Җирле үзидарә  органнары дәүләт вәкаләтләрен гамәлгә ашырганда түбәндәгеләрне үтәргә тиеш:
дәүләт вәкаләтләрен гамәлгә ашыру эшчәнлеген башкару өчен җирле үзидарәнең махсус вәкаләтле органнарын һәм  урындагы затларын билгеләргә;
мәгариф  өлкәсендәге законнарны, шулай ук дәүләт вәкаләтләрен гамәлгә ашыру мәсьәләләре буенча үз компетенциясе чикләрендә кабул ителгән Татарстан Республикасы дәүләт хакимияте башкарма органнары актларын үтәргә;
дәүләт вәкаләтләрен законнар нигезендә тиешенчә гамәлгә ашырырга;
җирле үзидарә органнары тарафыннан дәүләт вәкаләтләрен гамәлгә ашыру өчен Татарстан Республикасы  бюджетыннан бүлеп бирелгән матди ресурслардан һәм финанс чараларыннан нәтиҗәле һәм максатчан файдалануны тәэмин итәргә;
дәүләт вәкаләтләрен гамәлгә ашыруга, шул максатлар өчен бүлеп бирелгән матди ресурслардан һәм финанс чараларыннан файдалануга бәйле кирәкле мәгълүматны һәм документларны Татарстан Республикасы башкарма хакимиятенең  вәкаләтле органнарына тапшырырга;
   шулай ук  законнарда каралган башка бурычларны үтәргә.

6 статья. Җирле үзидарә тарафыннан дәүләт вәкаләтләре гамәлгә ашырылганда Татарстан Республикасы дәүләт хакимияте органнарының хокуклары һәм бурычлары   
1. Татарстан Республикасы  дәүләт хакимияте органнары түбәндәгеләргә хокуклы:
дәүләт вәкаләтләрен гамәлгә ашыру мәсьәләләре буенча җирле үзидарә органнары эшчәнлеген үз компентенциясе чикләрендә  җайга салырга;
дәүләт вәкаләтләрен гамәлгә ашыру барышында җирле үзидарә органнары яисә аларның урындагы затлары тарафыннан  хокук бозуларны  бетерү буенча язма күрсәтмәләр бирергә;
җирле үзидарә органнарыннан дәүләт вәкаләтләрен гамәлгә ашыруга,  шулай ук әлеге максатлар өчен бирелгән матди ресурслардан һәм финанс чараларыннан файдалануга бәйле кирәкле мәгълүматны һәм документларны билгеләнгән тәртиптә соратып алырга;
шулай ук Россия Федерациясе һәм Татарстан Республикасы законнары нигезендә башка хокуклар. 
2. Татарстан Республикасы дәүләт хакимияте органнары түбәндәгеләрне үтәргә тиеш:
 дәүләт вәкаләтләрен  гамәлгә ашыру өчен кирәкле финанс чараларын һәм матди ресурсларны җирле үзидарә  органнарына тапшыруны тәэмин итәргә;
 тапшырылган дәүләт вәкаләтләрен гамәлгә ашыру мәсьәләләре буенча муниципаль берәмлекләрнең җирле үзидарә органнарына  консультатив һәм методик  ярдәм күрсәтергә;
           тапшырылган дәүләт вәкаләтләренең җирле үзидарә органнары тарафыннан үтәлешен, шул максатлар өчен бирелгән матди ресурслардан һәм финанс чараларыннан файдалануны Татарстан Республикасы дәүләт хакимиятенең тиешле вәкаләтле органнары аша тикшереп торырга.
7 статья. Дәүләт вәкаләтләрен гамәлгә ашыру өчен җирле үзидарә органнарына бушлай файдалануга тапшырыла торган матди чаралар 

Татарстан Республикасы милкендәге матди чаралар, әлеге Законда каралган дәүләт вәкаләтләрен гамәлгә ашыруны тәэмин итү кирәк булган очракта, Тапшырыла торган матди чаралар исемлеге нигезендә җирле үзидарә органнарына бушлай файдалануга тапшырыла.
Тапшырыла торган матди чаралар исемлеген әзерләү, аны раслау һәм матди чараларны тапшыру турында карар кабул итү Татарстан Республикасы башкарма хакимиятенең мәгариф өлкәсендә дәүләт идарәсен гамәлгә ашыручы органының җирле үзидарә органнары тәкъдимнәрен исәпкә алып әзерләнгән мөрәҗәгате нигезендә Татарстан Республикасы башкарма хакимиятенең мөлкәти мөнәсәбәтләр өлкәсендә вәкаләтле органы тарафыннан гамәлгә ашырыла. 
8 статья. Дәүләт вәкаләтләрен гамәлгә ашыру турында җирле үзидарә органнарының хисап бирү тәртибе 
Җирле үзидарә органнарына тапшырылган дәүләт вәкаләтләрен гамәлгә ашыру турындагы хисаплар җирле үзидарә органнары тарафыннан Татарстан Республикасы башкарма хакимиятенең мәгариф өлкәсендә дәүләт идарәсен гамәлгә ашыручы органына Татарстан Республикасы Министрлар Кабинеты билгеләгән рәвештә хисап кварталыннан соң килә торган айның 10 нчы числосына кадәр тапшырыла. 
[bookmark: _GoBack]9 статья. Җирле үзидарә органнарының үзләренә тапшырылган дәүләт вәкаләтләрен гамәлгә ашыруларын тикшереп тору 

Җирле үзидарә органнарына тапшырылган дәүләт вәкаләтләрен гамәлгә ашыруны тикшереп тору түбәндәгечә башкарыла:
1) Татарстан Республикасы башкарма хакимиятенең мәгариф өлкәсендә дәүләт идарәсен гамәлгә ашыручы органы тарафыннан – тапшырылган дәүләт вәкаләтләрен җирле үзидарә органнары тарафыннан тиешенчә гамәлгә ашыру өлешендә, түбәндәге юллар белән: 
дәүләт вәкаләтләрен  башкару турында кирәкле документларны, хисапларны һәм мәгълүматны соратып алу;
дәүләт вәкаләтләрен гамәлгә ашыру буенча җирле үзидарә органнары эшчәнлегенә шушы орган тарафыннан ел саен раслана торган план нигезендә күчмә тикшерүләр, шулай ук, кирәк булганда,  планнан тыш күчмә тикшерүләр үткәрү;
2) Татарстан Республикасы башкарма хакимиятенең финанс сәясәте өлкәсендә вәкаләтле органы тарафыннан – дәүләт вәкаләтләрен гамәлгә ашыру өчен тапшырылган финанс чараларыннан максатчан файдалану өлешендә, түбәндәге юллар белән:
дәүләт вәкаләтләрен башкару турында кирәкле документларны, хисапларны һәм мәгълүматны соратып алу;
дәүләт вәкаләтләрен гамәлгә ашыру буенча җирле үзидарә органнары эшчәнлегенә, кирәк булганда,  күчмә тикшерүләр үткәрү, шул исәптән элек соратып алынган документларны, хисапларны, мәгълүматны карау нәтиҗәләре буенча, шулай ук закон бозуның ачыкланган фактларына бәйле рәвештә дә;
хокук бозуларны бетерү һәм аларны кисәтү буенча тиешле чаралар күрү;
3) әлеге Законда каралган дәүләт вәкаләтләрен тәэмин итү өчен Татарстан Республикасы милкендәге матди чараларны җирле үзидарә органнарына бушлай файдалануга тапшырган очракта, Татарстан Республикасы башкарма хакимиятенең мөлкәти мөнәсәбәтләр өлкәсендә вәкаләтле органы тарафыннан – дәүләт вәкаләтләрен гамәлгә ашыру өчен җирле үзидарә органнарына тапшырылган дәүләт мөлкәтенең сакланышы һәм тиешенчә файдаланылуы өлешендә, түбәндәге юллар белән:
дәүләт вәкаләтләрен башкару турында кирәкле документларны, хисапларны һәм мәгълүматны соратып алу;
дәүләт вәкаләтләрен гамәлгә ашыру буенча җирле үзидарә органнары эшчәнлегенә, кирәк булганда,  күчмә тикшерүләр үткәрү, шул исәптән элек соратып алынган документларны, хисапларны, мәгълүматны карау нәтиҗәләре буенча, шулай ук закон бозуның ачыкланган фактларына бәйле рәвештә дә;
хокук бозуларны бетерү һәм аларны кисәтү буенча тиешле чаралар күрү.

10 статья. Тапшырылган дәүләт вәкаләтләрен җирле үзидарә  органнары тарафыннан гамәлгә ашыруны туктату шартлары һәм тәртибе
1. Тапшырылган дәүләт вәкаләтләрен җирле үзидарә органнары тарафыннан  гамәлгә ашыруны туктату  түбәндәге очракларда Татарстан Республикасы  законы белән башкарыла:
дәүләт вәкаләтләрен гамәлгә ашыру буенча законнар таләпләре җирле үзидарә органнары тарафыннан тиешенчә үтәлмәгәндә;
әлеге Законны бозуларны бетерү турындагы күрсәтмәләр җирле үзидарә органнары һәм аларның урындагы затлары тарафыннан даими рәвештә үтәлмәгәндә;
тапшырылган дәүләт вәкаләтләрен җирле үзидарә органнары тарафыннан үтәү мөмкинлеге юкка чыгарырлык итеп федераль законнар яисә Татарстан Республикасы  законнары үзгәртелгәндә.
2. Тапшырылган  дәүләт вәкаләтләрен җирле үзидарә органнары тарафыннан гамәлгә ашыруны туктату файдаланылмаган финанс чараларын, шулай ук күрсәтелгән вәкаләтләрне гамәлгә ашыру өчен бирелгән мөлкәтне, матди чараларны  кайтарып бирүне таләп итә. 
3. Җирле үзидарә органнары мәгариф өлкәсендә дәүләт вәкаләтләрен гамәлгә ашыру буенча законнар таләпләрен тиешенчә үтәмәгән очракта, Татарстан Республикасы башкарма хакимиятенең мәгариф өлкәсендә дәүләт идарәсен гамәлгә ашыручы органы хокук бозулар ачыкланганнан соң ун көн эчендә җирле үзидарә органнарына аларны бетерү турындагы күрсәтмәләр җибәрә. 
4. Ачыкланган хокук бозуларны бетерү турындагы күрсәтмә кергән көннән соң ун көн эчендә һичшиксез каралырга тиеш. Күрсәтмәне карау нәтиҗәләре турында Татарстан Республикасы башкарма хакимиятенең мәгариф өлкәсендә дәүләт идарәсен гамәлгә ашыручы органына кичекмәстән язма рәвештә хәбәр ителә. 

11 статья. Йомгаклау нигезләмәләре

2. Татарстан Республикасы дәүләт хакимияте органнарының һәм Татарстан Республикасында  муниципаль берәмлекләрнең җирле үзидарә органнарының  норматив хокукый актлары әлеге Закон үз көченә кергән көннән соң өч ай эчендә аңа туры китерелергә тиеш. 

Татарстан Республикасы 
Президенты  								     М.Ш. Шәймиев

Казан, Кремль
2006 елның 22 феврале
№ 15-ТРЗ 

1. ГОМУМИ НИГЕЗЛӘМӘЛӘР

Әлеге Методика Россия Федерациясе Бюджет кодексы, «Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында» 1999 елның 6 октябрендәге 184-ФЗ номерлы Федераль закон, «Россия Федерациясендә җирле үзидарә оештыруның гомуми принциплары турында» 2003 елның 6 октябрендәге 131-ФЗ номерлы Федераль закон нигезендә әзерләнде.
Методика белем бирү эшчәнлеген методик һәм мәгълүмати-технологик тәэмин итү буенча Татарстан Республикасында муниципаль берәмлекләрнең җирле үзидарә органнарына бирелгән дәүләт вәкаләтләрен финанс ягыннан тәэмин итү өчен кирәкле акчалар күләмен билгеләүнең ысулый нигезләрен урнаштыруга юнәлдерелә.


2. ДӘҮЛӘТ ВӘКАЛӘТЛӘРЕН ҖИРЛЕ ҮЗИДАРӘ ОРГАННАРЫ ТАРАФЫННАН ГАМӘЛГӘ АШЫРУ ӨЧЕН ҖИРЛЕ БЮДЖЕТКА БИРЕЛҮЧЕ СУБВЕНЦИЯНЕҢ ГОМУМИ КҮЛӘМЕН ИСӘПЛӘҮ

    1. Дәүләт вәкаләтләрен гамәлгә ашыру өчен җирле бюджетка билгеләнгән субвенция күләме түбәндәге формула буенча исәпләнә:

[image: ]
монда: 
Si – дәүләт вәкаләтләрен гамәлгә ашыруга i-муниципаль берәмлеге өчен субвенция күләме;
Smi – белем бирү эшчәнлеген методик һәм мәгълүмати-технологик тәэмин итү буенча вәкаләтләрне җирле үзидарә органнары тарафыннан гамәлгә ашыру өчен кирәкле акчалар күләме;
Syi – Татарстан Республикасының тапшырылган дәүләт вәкаләтләре өлкәсендә идарә чыгымнарын гамәлгә ашыру өчен кирәкле акчалар күләме.
3. Белем бирү эшчәнлеген методик һәм мәгълүмати-технологик тәэмин итү буенча вәкаләтләрне җирле үзидарә органнары тарафыннан гамәлгә ашыру өчен кирәкле акчалар күләме (Smi) түбәндәге формула буенча исәпләнә:

 ,

монда:
[image: ][image: ] – i-муниципаль берәмлегендә мәгариф өлкәсендә мәгълүмати тәэмин итү һәм контроль үзәге филиаллары белгечләренең планлаштырылган саны;
[image: ][image: ] – i-муниципаль берәмлегендә мәгариф өлкәсен мәгълүмати тәэмин итү һәм контроль үзәге филиалының бер белгеченә хезмәт хакын түләү чыгымнары нормативы;
 – хезмәт  күрсәтүләргә чыгымнар;
 – төп чаралар бәясен арттыруга чыгымнар (капиталь төзелеш чыгымнарыннан тыш);
 – матди запаслар бәясен арттыруга чыгымнар һәм башка чыгымнар.
3.1.   I-муниципаль берәмлегендә мәгариф өлкәсендә мәгълүмати тәэмин итү һәм контроль үзәге филиалының бер белгеченә хезмәт хакын түләү чыгымнары нормативы (Ni) түбәндәге формула буенча билгеләнә:

[image: ][image: ],
монда:
[image: ][image: ] – i-муниципаль берәмлегендә мәгариф өлкәсен мәгълүмати тәэмин итү һәм контроль үзәге филиалы белгеченең уртача хезмәт хакы күләме;
[image: ][image: ] – исәп-хисап чорына хезмәт хакына карата күчерелә торган түләүләр.
3.2. Мәгариф өлкәсендә мәгълүмати тәэмин итү һәм контроль үзәге филиаллары белгечләре хезмәте өчен түләү чыгымнарын исәпләү Россия Федерациясенең һәм Татарстан Республикасының гамәлдәге норматив хокукый актлары нигезендә исәп-хисап чорына кадәрге чорда белем бирү эшчәнлеген методик һәм мәгълүмати-технологик тәэмин итү буенча дәүләт вәкаләтләрен гамәлгә ашыручы белгечләрнең хезмәте өчен түләү фондын һәм исәп-хисап чорына хезмәт хакын арттыру индексын тапкырлау юлы белән башкарыла. 
3.3. Белем бирү эшчәнлеген методик һәм мәгълүмати-технологик тәэмин итү буенча дәүләт вәкаләтләрен гамәлгә ашыручы җирле үзидарә органында хезмәт хакына карата күчерелә торган түләүләр чыгымнары исәбенә эш бирүче тарафыннан федераль бюджетка, Россия Федерациясе Пенсия фонды бюджетына, Россия Федерациясе Социаль иминият фонды бюджетына (производстводагы бәхетсезлек очракларыннан һәм һөнәри авырулардан мәҗбүри социаль иминләштерү кертемнәрен дә кертеп), Федераль мәҗбүри медицина иминияте фонды һәм территориаль мәҗбүри медицина иминияте фондлары бюджетларына Россия Федерациясе законнары нигезендә хезмәт хакларына карата күчерелә торган түләүләр керә. 
Хезмәт хакына карата күчерелә торган түләүләргә чыгымнарны ([image: ][image: ]) исәпләү түбәндәге формула буенча башкарыла:

[image: ][image: ],
монда:
[image: ][image: ] – i-муниципаль берәмлегендә мәгариф өлкәсендә мәгълүмати тәэмин итү һәм контроль үзәге филиалы белгеченең уртача хезмәт хакы күләме;
[image: ][image: ] – хезмәт хакына карата күчерелә торган түләүләр ставкасы.
3.4. Белем бирү эшчәнлеген методик һәм мәгълүмати-технологик тәэмин итү буенча башка чыгымнар тоту исәбенә чыгым материаллары сатып алу, командировкалар, элемтә хезмәте күрсәтүләр, производствога карамаган җиһазлар сатып алу чыгымнары кертелә һәм, мәгариф өлкәсендә мәгълүмати тәэмин итү һәм контроль үзәге филиалының бер белгеченә фактта тотылган чыгымнардан чыгып, чираттагы финанс елына Татарстан Республикасы бюджетының керем өлеше мөмкинлекләреннән чыгып, индекс-дефляторлар кулланып билгеләнә. 
       4. Татарстан Республикасының тапшырылган дәүләт вәкаләтләре өлкәсендә идарә итү чыгымнарын гамәлгә ашыру өчен кирәкле акчалар күләме (Sуi) түбәндәге формула буенча исәпләнә:

[image: ],

монда:
[image: ][image: ] – исәп-хисап чорына дәүләт вәкаләтләрен гамәлгә ашырганда i-муниципаль берәмлеге хезмәткәрләре хезмәте өчен түләү чыгымнары;
[image: ][image: ] – исәп-хисап чорына i-муниципаль берәмлегенең хезмәт хакына карата күчерелә торган түләүләр;
[image: ][image: ]– исәп-хисап чорына i-муниципаль берәмлегенең башка чыгымнары.
4.1. Татарстан Республикасы дәүләт вәкаләтләрен гамәлгә ашыручы хезмәткәрләрнең хезмәт хакы Татарстан Республикасының гамәлдәге норматив хокукый актлары нигезендә исәпләнә.
Исәп-хисап чорына хезмәткәрләрнең хезмәте өчен түләү чыгымнары исәп-хисап чорына кадәрге чорда хезмәт өчен түләү чыгымнарын һәм исәп-хисап чорына хезмәт хакын арттыру индексын тапкырлап билгеләнә.
4.2. Татарстан Республикасының тапшырылган дәүләт вәкаләтләрен гамәлгә ашырганда хезмәт хакына карата күчерелә торган түләүләр чыгымнары исәбенә эш бирүче тарафыннан федераль бюджетка, Россия Федерациясе Пенсия фонды бюджетына, Россия Федерациясе Социаль иминият фонды бюджетына (производстводагы бәхетсезлек очракларыннан һәм һөнәри авырулардан мәҗбүри социаль иминләштерү кертемнәрен дә кертеп), Федераль мәҗбүри медицина иминияте фонды һәм территориаль мәҗбүри медицина иминияте фондлары бюджетларына федераль законнар нигезендә хезмәт хакларына карата күчерелә торган түләүләр керә.
Хезмәт хакына карата күчерелә торган түләүләр ([image: ][image: ]) түбәндәге формула буенча исәпләнә:

[image: ][image: ],

монда:
[image: ][image: ] – исәп-хисап чорына дәүләт вәкаләтләрен гамәлгә ашырганда i-муниципаль берәмлеге хезмәткәрләренең хезмәте өчен түләү чыгымнары;
[image: ][image: ] –  хезмәт хакына карата күчерелә торган түләүләр ставкасы.
4.3. Исәп-хисап чорына башка чыгымнар ([image: ][image: ]) түбәндәге формула буенча исәпләнә:

 ,

монда:
  – хезмәт күрсәтүләргә чыгымнар;
 – төп чаралар бәясен арттыруга чыгымнар (капиталь төзелеш чыгымнарыннан тыш);
 – матди запаслар бәясен арттыруга чыгымнар һәм башка чыгымнар.
Исәп-хисап чорына әлеге чыгымнар ( , ) исәп-хисап чорына кадәрге чордагы чыгымнарның һәр төрен ( , ), чираттагы финанс елына Татарстан Республикасы бюджетының керем өлеше мөмкинлекләреннән чыгып, индекс-дефляторларга тапкырлап билгеләнә.

